
GOUVÈNÈ CUOMO ANONS $12 MILYON POU PWOTEJE AK KONSÈVE KALITE DLO 

 

 

Gouvènè Andrew M. Cuomo jodi a te anonse $12 milyon pou pwoteje sòl ak kanal atravè Agricultural 

Nonpoint Source Abatement and Control Program lan, ki jwenn bourad lajan nan New York State 

Environmental Protection Fund lan. Sibvansyon sa yo pral ede kiltivatè rezoud pwoblèm kalite dlo nan 

basen vèsan priyoritè nan tout Eta a atravè yon pil ak pakèt sistèm pi bon pratik jesyon, tankou sistèm 

jesyon nitriman, plante pye bwa sou bò dlo yo pou entèsepte dlo kap debòde, epi plante plant kouvèti 

apre rekòt chak ane a pou pwoteje sòl la. 

 

“Bourad lajan sa pral ede eta nou an kenbe kantite dlo pwòp ki esansyèl pou mwayen sibzistans tout 

Nouyòkè,” te deklare Gouvènè Cuomo. “Sektè agrikilti Eta nou an se yon reyisit ekonomik depi dènye 

lane ki fenk pase yo, epi grasa sipò n ap bay la nou espere li pral kontinye devlope epi kreye dyòb 

pandan lane kap vini yo.”  

 

Se County Soil and Water Conservation Districts kap bay sibvansyon epi se Depatman Agrikilti ak Mache 

Eta New York ansanm ak Komite Pwoteksyon Sòl ak Dlo Eta New York kap administre yo. 

 

Pwogram sibvansyon Agricultural Nonpoint Source Abatement and Control (AgNPS) lan reprezante yon 

pati sèlman nan gwo jefò kap fèt pou ede kiltivatè reyalize pi bon kalite dlo ak sistèm agrikòl pi efikas. Pi 

gwo jefò a, yo rele kad Jesyon Anviwonman Agrikòl (Agricultural Environmental Management, AEM) eki 

jere nan Distri Pwoteksyon Sòl ak Dlo Konte yo, fikse kalte dlo ak lòt priyorite anviwonman. Distri yo 

apre sa itilize kad AEM la pou ede kiltivatè ki enterese atravè plizyè etap planifikasyon ak egzekisyon pou 

pran desizyon sou baz syantifik ki pa koute chè. Konsa, kiltivatè ap kapab reyalize objektif komèsyal yo 

pandan y ap pwoteje ak konsève resous natirèl Eta a. Depi lè pwogram lan kreye nan lane 1993, Eta New 

York mete apeprè $140 milyon nan Pwogram AgNPS la. 

 

George Proios, Prezidan Komite Pwoteksyon Sòl ak Dlo NYS, te di konsa, “58 Distri Pwoteksyon Sòl ak 

Dlo Eta a remèsye Eta a pou bourad lajan stab li bay pwogram AgNPS la ansanm ak pou plis bourad lajan 

li bay chak ane pou Environmental Protection Fund lan. Bourad lajan sa pote resous enpòtan pou 

kiltivatè lokal yo pou pwojè ki benefisye resous natirèl eta nou an.” 

Komisyonè Agrikilti Eta a, Richard A. Ball, te di konsa, “Angajman Gouvènè Cuomo nan agrikilti ap ede 

devlope ekonomi agrikòl eta a chak ane, kote l ap kreye dyòb ak ogmante devlopman ekonomik nan 

tout rakwen New York. Agrikiltè se bon jan gadyen tè a kap bay yo mwayen sibzistans yo epi tout 

kiltivatè bezwen dlo pou fonksyònman yo. Bourad lajan sa pral ede pwoteje kanal dlo nou yo pou 

jenerasyon kiltivatè kap vini yo ki pral bezwen resous sa yo tou”  

 

Komisyonè State Department of Environmental Conservation (DEC) Joe Martens, te di konsa, “Kiltivatè 

New York konprann enpòtans pou kenbe yon anviwonman sen epi sibvansyon sa yo pral ede yo egzekite 

estrateji ak pratik pwoteksyon enpòtan pou pwoteje resous natirèl nou yo. Se yon lòt egzan envestisman 

entelijan Gouvènè Cuomo ap fè nan avantaj kominote agrikilti New York ak pou anviwonman.” 

 

W ap jwenn Round 21 AgNPS Program RFP pou Distri Pwoteksyon Sòl ak Dlo Konte nan Grants Gateway 

a isit la. Tout dokiman nesesè yo dwe rive atravè sistèm pòtay sou entènèt la nan dat 31 mas 2014 pou 

pi ta pou yo konsidere aplikasyon an konplè. 

 

Pou jwenn plis detay sou pwogram sa ak lòt pwogram pwoteksyon resous natirèl, tanpri kontakte Distri 

Konsèvasyon Sòl ak Dlo Konte pa w la. W ap jwenn yon lis konplè Distri Pwoteksyon Sòl ak Dlo Konte yo 

isit la.  

